Тема: Эндәш сүзләр һәм алар янында тыныш билгеләре.

Максат:

  1.Дидактик максат: белемне гомумиләштереп, системага салу өчен шартлар тудыру;

    2.Үстереш максаты:  фикерләүнең бер юнәлеше буларак, эзләнү, чагыштыру, гомумиләштерү алымын үзләштерү, иҗади фикерләүгә этәрү һәм ныгыту өчен кирәкле эшчәнлекне координацяләү.

     3.Тәрбияви максат: аралашу чарасы буларак, сөйләмдә эндәш сүзләрнең әһәмиятен, әниләргә карата һәм үзара мөнәсәбәтләрнең мөһимлеген аңларга ярдәм итү.

Дәрес тибы: системалаштыру.

Җиһазлау: компьютер һәм  таблицалар, мөстәкыйль эш өчен карточкалар, тест биремнәре, дәреслек.

                                              Дәрес барышы:

         I.Ориентлашу этабы.

 1.Психологик уңай халәт тудыру. 
-Хәерле көн, хөрмәтле кунаклар!  Исәнмесез, балалар! Укучылар, безгә кунаклар килде, алар белән исәнләшегез һәм, бер-берегезгә эндәшеп, матур сүзләр әйтегез. Утырышыгыз һәм дәресебезне башлыйбыз.

2.Белемнәрне тигезләү.

а)- Укучылар, без нинди зур тема үтәбез? ( Синтаксис һәм тыныш билгеләре)

   - Тыныш билгеләре куелу нигезләрен искә төшерәбез.

        ( 1нигез – тел төзелешенә игътибар итү, 2 нигез – мәгънәви принцип )                                 -Рәхмәт, менә без бүген дә тыныш билгеләре куелу кагыйдәләрен кабатлау һәм өйрәнүне дәвам итәрбез.

б) Компьютер аша экранда җөмләләр күрсәтелә һәм бирем бирелә.
    - Нинди синтаксик күренешләр күзәтелә һәм ни өчен шундый тыныш билгеләре куелган? Аңлатырга.

1) Соңгы көннәрдә мин бик күп уйландым. Сезнең турыгызда да...  (И.Гази)
2) Менә ул күл. Якында гына.        ( Т.Миңнуллин )

     3)  Әни, безнең авылга әллә нинди кешеләр килде. Пар ат белән.     (И.Гази)
- Димәк, өстәлмә дип нинди күренешкә әйтәбез һәм аның янында нинди тыныш билгеләре куела? (Мәгънәсенә аерым игътибар иттерү өчен, төп җөмлә ахырына чыгарылган һәм аерым җөмлә интонациясе белән әйтелгән сүз яки сүзтезмә өстәлмә дип атала. Алар җөмләдән нокта белән аерыла)
- Өстәлмәләр җөмлә кисәге була аламы? Нинди җөмлә кисәкләре  өстәлмә була ала?  ( Юк. Хәбәрдән башка  барлык җөмлә кисәге дә өстәлмә була ала.)
     (Үзегезгә билге куя аласыз) 
4) Ана!  Нинди бөек сүз ул!   
5) Аналар...

Кемнәр генә аларга карап сокланмаган да, кайсы шагыйрь аларга дан җырламаган?!. 
6) Туган кырлар!.. Чәчәкле болыннар!..  Аларны сүз белән генә аңлатып бетереп булмый.   (Р.Төхфәтуллин)
7)  Ана һәм туган җир. Бик якын төшенчәләр болар.

-Димәк, күзаллаулы баш килеш дип нинди күренешкә әйтәбез? Алар янында тыныш билгеләре куелышы турында нинди нәтиҗә ясарга була?

   ( Күзаллауны белдерүче баш килеш 3нче зат белән мөнәсәбәттә була, һәрвакыт   үзе бәйләнгән җөмләдән алда килә. Җөмлә кисәге итеп каралмый,

!  !.. .  ... куела, җөмләдә инверсия күренеше була )
             ( Үзегезне бәяләргә онытмагыз)

в) Ике укучы тактага чыга һәм тактада модельләштереп нәтиҗәләрне яза. Шул арада 1-2 укучының иҗади эше тыңлана һәм бәяләнә.   

г)Компьютер ярдәмендә чагыштыру өчен модель күрсәтелә.
        Өстәлмә                                                     Күзаллаулы баш килеш
-мәгънәгә игътибар иттерә                         - сөйләмнең тәэсирлеген арттыра

-аерым җөмлә интонациясе                        - ике өлеш тыгыз бәйләнештә
- җөмлә кисәге булмый                               -җөмлә кисәге булмый

-җөмләдән читтә                                          -3 зат белән мөнәсәбәттә була

- нокта  куела                                                -өндәү, өндәү һәм күпнокта, күпнокта,

                                                                        нокта куела 

         II.Уку мәсьәләсен кую.
     -Укучылар, дәресебезне ничек башладык? ( Бер-беребезгә эндәшеп.)

-Ә хәзер яңадан экранга карагыз һәм беренче җөмләне укыгыз. Анда нинди синтаксик күренеш бар? ( Эндәш сүз бар)

- Димәк, безнең дәреснең темасы: ( балалар әйтә).  Дәфтәрләрне ачабыз, теманы язабыз. Эндәш сүзләр һәм алар янында тыныш билгеләре. (Укытучы тактада яза)
    III. Уку мәсьәләсен чишү.

   - Нинди сүзләр соң алар- эндәш сүзләр. (Сөйләм төбәлгән затны, предметны белдергән сүзләр. Мөрәҗәгатьне, тыңлаучыга мөнәсәбәтне белдерә. )
1)-Яңадан экранга карыйбыз. Җөмләләрне укырга. Эндәш сүзләрне табарга, җөмләдәге урынын билгеләргә, тыныш билгесенә игътибар итәргә һәм җөмләнең схемасын төзергә. ( Һәр җөмләгә бер укучы тактада, калган укучылар  урында эшлиләр, дәфтәрдә)

1. Әнкәй, мине нинди көйләр 
Көйләп тибрәттең икән?

Күңелемне моңланырга

Ничек өйрәттең икән

                              ( Р.Миңнуллин)

2. И изге йорт! Без киләбез сиңа – Мәккәдән дә изге урынга.

                                     ( Р. Миңнуллин)

      3. Мин әле дә, Әнкәй, синең

Моңнарыңа елышам.

Асыл бишек җырларыңны

Хәтерләргә тырышам.

                            ( Р.Миңнуллин)

       4.Бу якты кояшны күрә алганым өчен генә дә мин сиңа күпме бурычлы, әнкәй!

                                                                                      ( Д.Галимов )

2) Компьютер аша экранда тикшерү өчен схемалар күрсәтелә.  Үзбәя.
3) Укучылар аңлатма бирә бара һәм нәтиҗә ясыйлар.  Тактада модельләштерәләр.

4) Компьютер аша җавапларны чагыштыру.  Үзбәя.

Эндәш сүзләр

-сөйләм төбәп әйтелгән тәге исем яки исемләшкән сүз белән белдерелә;
-аерым интонация белән әйтелә;
-диалог, хатлар, лозунглар, матур әдәбиятта кулланыла;

-җөмләдә модаль кисәк, өтерләр һәм көчле тойгы белән әйтелгәндә өндәү куела.

5) Үзлекләреннән дәреслектәге тексны укып чыгалар һәм нәтиҗә ясыйлар. Без

    дөрес эшләгәнбезме?

         IV. Рефлексия. Карточкалар белән эш ( 6 вариант)

1.Тыныш билгеләрен куярга.                                                                                       2.Сәнгатьле итеп укырга һәм тыныш билгеләренең куелышын аңлатырга.
         1

Әнкәй әнкәй

Болай моңсуланып,

Кинәт кенә калдың ник тынып?

Озак еллар чит җирләрдә  йөргән

Улың кайтты сине сагынып.

 -Кочагыма улым сыймыйсың ,-дип,

Хафаланма әнкәй көрсенмә.

Мин бит шулай, дала имәнедәй,

Синең кочагыңда үстем лә.

Кочагыңа синең сыймасам да,

Йөрәгеңә әнкәй сыямын.

Шуңа күрә кая барсам да мин

Һәр урында җылың тоямын.

                                 ( Ф. Яруллин)

        2

Ял ит әнием 

Ял ит тынычлап.

Төнеңне үткәр

Әйбәтләп йоклап.

Без булган чакта

Әле бик нәни

Төн йокысын һич

Күрмәдең әни

Багышлап безгә

Бар өметеңне,

Имездең әни

Татлы сөтеңне.

Тукайны укып

Син ачтың телне,

Без синең аша

Яраттык илне.

          (М.Садри)

                3

  Синнән соң да әни ун ел үткән,

  Яңа еллар килгән дөньяга.

  Синнән соң да күпме хезмәт иткән:

  Кешеләргә илткән бу бала.

  Әле тагын күпме гомер бардыр-

  Аны белә бары бер Ходай.

  Синең рухны әнкәй рәнҗетмичә,

  Синең сүздән читкә китмичә

  Яшәп булса иде гел шулай.

                ( К.Булатова )

           4

  И әнием

  Үзеңдәге түземлекнең

  Бер өлешен 

  Миңа бирсәң иде.

  Син бит юмарт,

  Бик тә юмарт кеше,

  Бүтән вакытлардагыча:

  ,,Ал, ал кызым

  Миңа калганы да җитә,”-

  Дисәң иде...

  И әнием

            ( Ф.Зыятдинова)

                   5

 Әйтче әни миңа нинди теләк

  Теләдең син туган көнемдә?..

  Басуларга чыксам, көннәр буе

  Җил – канатлар тоям иңемдә.

 ....................................................

  Әйтче әни олы тормышка мин

  Атлап киттем кайсы сукмактан?..

  Бер көч тә юк әле бу дөньяда

  Үз юлымнан мине туктаткан.

  Әнкәм миңа бары шуны әйтте,

  Көлемсерәп уйга калды да:

· Минем йөрәгемнең бер өлеше

Тибә улым синең каныңда.

                  ( Р.Гәрәй)

                         6

 Ник кайтмыйсың соң, ул-бу юк микән, дип,

   Борчыласың әнкәй тагын да.

  Бүген дә мин туган нигеземә

  Кайтам әнием синең яныңа

  ...............................................

  Менә әнкәй салкын кыш та үтте,

  Сандугачлы язлар килделәр.

  Тургайларсыз язлар булмаган күк,

  Һәрчак синдә безнең күңелләр.

                           ( М.Гыймазетдинов)

Хатасыз - ,,5”,  1хата - ,,4”,   2 хата - ,,3”.

        V. Өй эше.

1.п 16 укырга, һәр очракка 2шәр җөмлә төзергә ( эндәш сүз, сынландыру);

2.Әдәби әсәрләрдән һәр очракка икешәр җөмлә язарга;

  3.Иҗади эшләрегезне эндәш сүзләр кертеп үзгәртеп язарга.
         VI.Дәрестә нишләдек?  Нинди яңалык алдык? ( Укучыларның җавабы)

          VIII. Дәрескә нәтиҗә ясау. Үзбәя һәм гомуми бәя.

VII.Тест сораулары.

1.Өстәлмә -

а) атау җөмлә;

б) җөмлә кисәге;

в)җөмлә тышына чыгарылган сүз яки сүзтезмә.

         2.Күзаллаулы баш килеш –

а) җөмлә кисәге;

б) 2зат белән мөнәсәбәттә;

в) 3 зат белән мөнәсәбәттә булган баш килештәге исем.

3.Эндәш сүз –

а) 3затка мөнәсәбәтле баш килештәге исем;

б)2затка төбәп әйтелгән исем;

в)җөмлә кисәге булмый.

4.Өстәлмә җөмләдән аерыла

 а)өтер белән;

б) ике нокта белән;

в) нокта белән.

5.Күзаллаулы баш килеш янында куела

а) нокта, сорау һәм өндәү;

б) өндәү, өндәү һәм күп нокталар, нокта, күп нокталар;

в) өндәү, күп нокталар, нокталы өтер. 

6. Эндәш сүзләр янында куела

 а) нокта, өндәү, өтер;

 б) өндәү  яки өтер, өтерләр;

 в) өтерләр, өндәү, сорау.

7. Җөмлә кисәге була

  а) күзаллаулы баш килеш;

  б) өстәлмә;

  в) эндәш сүз.                                   

                             Җавап: 1в, 2в, 3б, 4в, 5б, 6б, 7в.

I   - Нинди синтаксик күренешләр күзәтелә һәм ни өчен шундый тыныш билгеләре куелган? Аңлатырга.

1.Соңгы көннәрдә мин бик күп уйландым. Сезнең турыгызда да...  (И.Гази)

2.Менә ул күл. Якында гына.        ( Т.Миңнуллин )

     3. Әни, безнең авылга әллә нинди кешеләр килде. Пар ат белән.     (И.Гази)

4.  Ана!  Нинди бөек сүз ул!   

5. Аналар...

Кемнәр генә аларга карап сокланмаган да, кайсы шагыйрь аларга дан җырламаган?!. 

6. Туган кырлар!.. Чәчәкле болыннар!..  Аларны сүз белән генә аңлатып бетереп булмый.   (Р.Төхфәтуллин)

7.  Ана һәм туган җир. Бик якын төшенчәләр болар.

        Өстәлмә                                                     Күзаллаулы баш килеш
-мәгънәгә игътибар иттерә                         - сөйләмнең тәэсирлеген арттыра

-аерым җөмлә интонациясе                        - ике өлеш тыгыз бәйләнештә

- җөмлә кисәге булмый                               -җөмлә кисәге булмый

-җөмләдән читтә                                          -3 зат белән мөнәсәбәттә була

- нокта  куела                                                -өндәү, өндәү һәм күпнокта, күпнокта,

                                                                   нокта куела.    

    III.Җөмләләрне укырга. Эндәш сүзләрне табып, җөмләдәге урыннарын билгеләргә һәм җөмләләрнең схемасын төзергә.
 1. Әнкәй, мине нинди көйләр 
Көйләп тибрәттең икән?

Күңелемне моңланырга

Ничек өйрәттең икән

                              ( Р.Миңнуллин)

  2.И изге йорт! Без киләбез сиңа – Мәккәдән дә изге урынга.

                                     ( Р. Миңнуллин)

         3. Мин әле дә, Әнкәй, синең

  Моңнарыңа елышам.

  Асыл бишек җырларыңны

  Хәтерләргә тырышам.

                            ( Р.Миңнуллин)

  4.Бу якты кояшны күрә алганым өчен генә дә мин сиңа күпме бурычлы, әнкәй!

                                                                                      ( Д.Галимов )

Эндәш сүзләр моделе.

-сөйләм төбәп әйтелгән тәге исем яки исемләшкән сүз белән белдерелә;

-аерым интонация белән әйтелә;

-диалог, хатлар, лозунглар, матур әдәбиятта кулланыла;

-җөмләдә модаль кисәк, өтерләр һәм көчле тойгы белән әйтелгәндә өндәү куела.
